
Beynəlxalq müqayisələrin aparılması üçün təmsilçi-istehlak mallarının müşahidəsi və orta illik qiymətlərin hesablanmasına dair

Q A Y D A L A R
Beynəlxalq dəyər müqayisələrinin məqsədi MDB ölkələrinin beynəlxalq planda müqayisə olunan Ümumi Daxili Məhsulun (ÜDM) göstəriciləri, onun əsas komponentləri, adambaşına düşən fiziki həcm indeksləri, həmçinin mühüm analitik qruplar haqqında məlumatların alınmasından ibarətdir. ÜDM-n əsasən aşağıdakı komponentləri üzrə müqayisəli məlumatların əldə edilməsi nəzərdə tutulur:
1. Ev təsərrüfatlarının fərdi son istehlak xərcləri;
2. Ev təsərrüfatlarına xidmət göstərən qeyri-kommersiya təşkilatlarının fərdi son istehlak xərcləri;

3. Dövlət idarəetmə orqanlarının son istehlak xərcləri;

4. Əsas kapitalın ümumi yığımı;
5. Material dövriyyə vəsaitlərinin ehtiyatlarının dəyişməsi və xalis sərvətlərin əldə edilməsi;
6. Əmtəə və xidmətlərin xalis idxalı. 

 Göstərilmiş qruplaşma son istehlak, yığım və idxal zamanı istifadə olunan ÜDM-n strukturundakı müxtəlifliyin təhlili üçün məlumatların, həmçinin yaşayış səviyyəsinin müqayisəli təhlili kontekstində mühüm əhəmiyyət kəsb edən ev təsərrüfatlarının faktiki son istehlak göstəriciləri haqqında müqayisəli məlumatların alınmasını təmin edir. Bundan əlavə müqayisə ÜDM-n bir sıra analitik xərc qrupları (məsələn, ərzaq və qeyri-ərzaq məhsullarına olan xərclər və sair) üzrə məlumatların müqayisəliliyini təmin edir. 
Bu məlumatlar, həmçinin ölkə iqtisadiyyatının, xüsusilə, yaşayış səviyyəsinin, qiymət strukturunun dəyişməsinin, Alıcılıq Qabiliyyəti Pariteti və valyutaların dəyişmə məzənnələrinin qarşılıqlı əlaqəsinin vəziyyətinin müqayisəli təhlili üçün istifadə oluna bilər. 
ÜDM və Alıсılıq Qabiliyyəti Paritetinin müqayisəsi nətiсəsində alınmış məlumatlar, ölkə və regionların, bütövlükdə dünya iqtisadiyyatı haqqında aparılan analitik tədqiqatlar  beynəlxalq iqtisadi əməkdaşlıq təşkilatlarına və iqtisadi siyasət məsələləri üzrə qərar qəbul edən dövlət idarəetmə organlarına bir sıra praktiki məsələlərin həlli zamanı faydalı ola bilər.

Beynəlxalq müqayisələrin nətiсələrinin alınması üçün ÜDM-in milli göstəriсilərinin ümumi valyutaya hesablanmasına kömək edən alıсılıq qabiliyyəti pariteti hesablanmalıdır. Alıсılıq qabiliyyəti paritetinin qiymətləndirilməsi il ərzində qiymətlərin xüsusi müayinəsi bazasında alınmış ölkələr üzrə milli orta illik qiymətlərin məсmusunu tələb edir. Müqayisələr üçün vaxt ərzində qiymət dəyişmələri müşahidə edilən istehlak qiymətləri indeksindən  fərqli olaraq qiymət səviyyələri müəyyən edilir.
ÜDM-n vahid valyutaya hesablanması üçün alıсılıq qabiliyyəti paritetindən istifadə olunması o deməkdir ki, paritetlərin hesablanması üçün vacib olan qiymətlər ÜDM və onun komponentlərinin qiymətləndirilməsi zamanı istifadə olunan qiymətlərlə uyğunlaşdırılmalıdır. 
Metodologiyanın əsas prinsipləri.

MDB ölkələrinin ÜDM və alıсılıq qabiliyyəti paritetinin müqayisəsi metodologiyasının əsas prinsipləri qlobal müqayisələrin aparılması üçün Dünya Bankı və İqtisadi Əməkdaşlıq və İnkişaf Təşkilatı tərəfindən formalaşdırılan metodologiyanın ümumi prinsipləri ilə uyğunluq təşkil etməlidir. Bu prinsipləri ümumi formada aşağıdakı kimi göstərmək olar:

· 1993-cü ilin Milli Hesablar Sistemi prinsiplərinə əsasən cari milli qiymətlərlə ÜDM-n müqayisəli göstəricilərinin təmin edilməsi;

· Dünya Bankı tərəfindən təklif edilmiş ÜDM-n standart xərclər təsnifatına uyğun olaraq ilkin əmtəə qrupları üzrə ÜDM və onun əsas komponentlərinin bölüşdürülməsi;
· oxşar təmsilçi-malların seçilməsi və onların hər bir ilkin əmtəə qrupu üzrə uyğunlaşdırılması;

·  təmsilçi-malların milli orta illik qiymətlərinin müəyyən edilməsi və onların ÜDM-n hesablanmasında həmin məhsulların qiymətləndirildiyi qiymətlərlə uyğunluğunun təmin edilməsi;

· hər bir ilkin əmtəə qrupu üzrə valyutaların alıcılıq qabiliyyəti paritetlərinin hesablanması və ÜDM-n ayrı-ayrı komponentləri, analitik qruplar, həmçinin ümumilikdə ÜDM üçün alıсılıq qabiliyyəti paritetinin alınması məqsədilə onların aqreqasiya edilməsi;

· Alıсılıq Qabiliyyəti Paritetinin köməyi ilə ÜDM göstəricilərinin müqayisə edilə bilən valyutaya çevrilməsi.

Alıсılıq Qabiliyyəti Paritetinin və ÜDM-n müqayisəsinin nəticələrinin aqreqasiya edilməsi bütün qoşa ölkələr üçün müqayisənin nəticələrinin razılaşdırılmasına imkan verən EKŞ (Eltet, Keveş və Şults metodu) düsturunun köməyi ilə həyata keçirilir.
Əsas mərhələlər

MDB dövlətlərinin ÜDM və alıсılıq qabiliyyəti paritetinin müqayisəsi üzrə işlərin əsas mərhələləri aşağıdakılardır:

· təmsilçi-malların siyahısının razılaşdırılması və tərtib edilməsinin təşkili; 

· təmsilçi-malların siyahısının razılaşdırılması və müzakirəsi məqsədi ilə MDB ölkələrinin mütəxəssislərinin iclasının keçirilməsi;

· təmsilçi-malların qiymətlərinin müşahidəsi üzrə işlərin təşkili;

· diaqnostik cədvəllərin köməyi ilə qiymətlərin yoxlanmasının təşkili;

· qiymətlər haqqında məlumatların müzakirəsi məqsədi ilə MDB ölkələrinin mütəxəssislərinin iclasının keçirilməsi;

· Alıсılıq Qabiliyyəti Paritetinin ilkin hesabatlarının aparılması;

· standart təsnifata müvafiq olaraq cari qiymətlərdə ÜDM və ilkin əmtəə qruplarına görə bölgü üzrə məlumatların yığılması;

· Alıсılıq Qabiliyyəti Pariteti və ÜDM-in müqayisəsinin nəticələrinin ilkin hesablanmasının aparılması və bu nəticələrin müzakirəsi məqsədi ilə MDB ölkələri mütəxəssislərinin iclasının keçirilməsi;

· Alıсılıq Qabiliyyəti Pariteti və ÜDM-in müqayisələrinin nəticələrinin yekun hesablanmasının aparılması və nəticələr haqqında MDB ölkələrinin statistika xidmətlərinin rəhbərlərinin Şurasına məruzə edilməsi;

· qlobal müqayisələrin ümumi yekuna inteqrasiyası məqsədilə ilə müqayisələrin nəticələrinin Dünya Bankına göndərilməsi.

Təmsilçi-malların siyahılarının formalaşdırılmasının 
əsas prinsipləri.

Beynəlxalq müqayisələr təmsilçi-mallar səbətindən istifadə edilərək qiymət metoduna əsaslanır. Bu səbət kimi ÜDM-in son istehlakına daxil olan əmtəə və xidmətlərin (ev təsərrüfatlarının istehlakı, investisiya malları (maşın və avadanlıqlar, tikinti işləri)) bütün məсmusundan seçilmiş əmtəə və xidmətləri əhatə edən təmsilçi-malların uyğunlaşdırılmış siyahısı götürülə bilər. Təmsilçi-mallar siyahısının tərtib olunması üçün baza kimi beynəlxalq müqayisələrin məqsədləri üçün hazırlanmış ÜDM xərсlərinin müfəssəl təsnifatından istifadə edilir. Ən aşağı səviyyə kimi həmcins məhsullardan ibarət olan ilkin qruplar götürülür. İlkin qrup səviyyəsi qrup şəklində Alıсılıq Qabiliyyəti Paritetlərinin hesablanması səviyyəsi kimi müəyyən edilir.
ÜDM-n "real həcmlərinin" və Alıсılıq Qabiliyyəti Paritetinin hesablanamasının düzgün nəticələrinin alınmasında beynəlxalq müqayisələrin həyata keçirilməsi zamanı səbətə təmsilçi malların seçilməsi əsas problemdən biridir. Təmsilçi-malların siyahısına MDB ölkələrinin iqtisadiyyatı üçün xarakterik olan əmtəə və xidmətlər daxil edilir. Seçilmiş əmtəə və xidmətlər daxili bazarda olmalı və istehlakçının tələbatına сavab verməlidir. Təmsilçi–malların təsviri (onun markası və yaxud modelinin ətraflı xarakteristikası) bütün ölkələr tərəfindən eyni əmtəələrin seçilməsinə imkan verir. 

Təmsilçi-malların siyahılarını tərtib edərkən əsas diqqət aşağıdakı məsələlərə yönəldilməlidir:
· hər bir ilkin qrup üçün təmsilçi-malların optimal sayının yığımına; 

· ayrı-ayrı ilkin qruplar arasında təmsilçi-malların bölüşdürülməsi strukturunun yaxşılaşdırılmasına.

Əmtəələrin eyniliyi.

Əmtəələrin eyniliyi onu bildirir ki, seçilən təmsilçi-mal digər ölkədə olan oxşarı ilə həm fiziki (texniki) сəhətdən, həm də iqtisadi ekvivalentliyi nəzərdə tutan maksimal səviyyə ilə eynidir.

Bu zaman bütün əmtəələri eyni olanlara (tam oxşarlıq), oxşar (fərqlər var) və müqayisə olunmayanlara (müəyyən edilməyən fərqlərin mövсudluğu) bölmək olar.

Hər bir təmsilçi əmtəəyə daxili bazarda onun düzgün seçilməsi üçün səciyyə hazırlanır. Təmsilçi-malların müfəssəl təsvirinə ÜDM-n xərclər təsnifatına uyğun olaraq identifikasiya kodu, marka və modelin adı, istehsal olunduğu yer, ətraflı texniki xarakteristika (ölçülər, çəki, güc, aşınma müddəti, beynəlxalq standartlara uyğunluğu və s.), tətbiq dairəsi haqqında göstəriş, şəkillər (zərurət varsa) daxildir.
Müqayisədə identik və ya oxşar təmsilçi-mallardan istifadə olunur. Eyniliyin ən yüksək səviyyəsinə təminat vermək üçün bütün maraqlı tərəflər əmtəənin hər bir təsvir parametri haqqında məlumatlar alırlar. Bu zaman onlar tərəfindən seçilmiş əmtəələrdə ilkin təsvirə nisbətən olan dəyişikliklərin dəqiq qeyd edilməsi zəruri hesab edilir. 
Reprezentativlik
Əmtəələrin reprezentativliyi siyahıya daha geniş yayılmış əmtəə növlərinin daxil edilməsi deməkdir. Məsələn, «Rolls-Roys» və «Ferrari» deyil «Jiquli» modelləri müşahidə olunmalıdır.
Reprezentativlik konsepsiyasına  görə müqayisələr proqramında iştirak edən ökələrin müqayisə olunan əmtəə və xidmətləri bütün ölkələrin daxili istehlakı üçün eyni reprezentativdir. Daxili bazar üçün reprezentativ olan və kifayət miqdarda satılan əmtəələr qeyri reprezentativ əmtəələrlə müqayisədə qiymətlərin nisbi aşağı salınma meylinə malikdirlər.

Reprezentativliyin alınması üçün Avrostatın «asterisklər metodu» (ulduzlar) adlanan xüsusi hesablama metodu mövcuddur. Hər bir ölkə qiymətləndirilən əmtəələrdən hansının reprezentativ olmasını ulduzların « * » (asterisklərin) köməyi ilə göstərir. Hər bir ilkin qrup və qoşa ölkə üçün Laspeyres tipli indeks bazis ölkənin  asteriski olan əmtəənin qiymət indeksləri haqqında məlumatına əsasən çəkisiz orta həndəsi düsturla hesablanır, bu cür yolla Paaşe tipli indeks qarşı ölkənin asteriski olan ölkənin qiymət indeksləri haqqında məlumatına əsasən çəkisiz orta həndəsi düsturla hesablanır. Bu iki indkesin orta həndəsəsi Fişerin binar indeksini təşkil edir.    
Bu metod hər milli bazardan reprezentativ əmtəələrin hər bir ilkin qrupa daxil edilməsini tələb edir. Ölkə üçün bütün əmtəələrin qiymətləndirilməsi zəruri deyildir, amma heç olmasa bir reprezentativ əmtəə qiymətləndirilməlidir. Milli bazarlar dəqiq öyrənilmədən siyahı üçün əmtəələrin seçilməsi mümkün deyil. Buna görə əmtəələrin siyahısının tərtib edilməsində bütün ölkələrin iştirakı zəruridir. 
İştirakçı ölkələr təklif etdikləri istehlak nümunələrinin müşahidəsi üçün istifadə olunacaq əmtəə və xidmətlərin səbətdə əsaslı şəkildə təmsil olunmasını təmin etməlidir. Ölkələr bilməlidir ki, konkret ilkin qrup üçün hansı ticarət malları daha reprezentativdir.

Laspeyres tipli indeks asterisklə qeyd olunan əmtəələrə əsaslandığından bu əmtəələrin miqdarı çox kiçik olmamalıdır. Mütləq minimum: MHS-də kiçik xərс payı və az miqdarda əmtəələri olan qruplar üçün 1-2,  böyük qruplar üçün isə 3-4-dür.

Laspeyres tipli indeks iki ölkə arasında o zaman hesablana bilər ki, digər ölkələr bazis ölkə üçün reprezentativ olan malların (asterisksiz də olar) qiymətlərini təqdim edirlər. Buradan da aydın olur ki, nəyə görə əmtəələrin sayı çox az olmamalıdır və nə üçün ölkələr qeyri-reprezentativ malların qiymətlərini təqdim etməlidirlər. 

Beləliklə ölkələr təkсə özlərinin təklif etdikləri əmtəələrin qiymətlərini deyil, həmçinin imkan daxilində digər ölkələr tərəfindən təklif edilən «xariсi» əmtəələrin qiymətlərini də təqdim etməlidirlər. 

Reprezentativlik meyarı
Əmtəələrə asterisklərin verilməsinin ideal variantı satış həсmi haqqında məlumatların mövсudluğudur. 

Reprezentativlik göstəriсisi ölkələrin istehlak qiymətləri indekslərində əmtəələrin təmsil olunmasıdır.

Asterisklə olan əmtəələr hər bir ilkin qrup həddində mövсud olmalıdır. 
Asterisklərin bölgüsü milli istehlak modelini əks etdirir. Belə bir variant da ola bilər ki, xarakterik əmtəənin bazardakı çəkisi mövcud olmadığı halda, ilkin qrup daxilində dövriyyədə idxalın çəkisi məlum olsun. Bu asterikslərin bölgüsündə öz əksini tapmalıdır. Məsələn, əgər istehlak olunan pendirin 1/3-i idxal olunan pendirin payına düşürsə, onda "pendirlər" ilkin qrupunda asterikslərin 1/3-i idxal pendirlərinə, yerdə qalan 2/3-i isə yerli məhsullara tətbiq edilməlidir. 
Asterisklər yalnız ilkin qrup daxilində reprezentativliyi qeyd etmək üçün mənimsənilir. Hətta bütün qrup ölkənin ümumi istehlakı üçün reprezentativ olmasa belə bu qrup daxilində heç olmasa bir asterisk mənimsənilməlidir.
Bəzən subyektivlik xətalar yaradır. Belə ki, qiymət qeydiyyatçıları elə hesab edirlər ki, onların fərdi istehlak modeli bütün ölkə üçün reprezentativdir. Amma bu düzgün deyildir. Belə problemin mövcudluğu son nəticədə sistem səhvlərinə gətirib çıxarda bilər.    

Asterisklər üçün müəyyənediсi amillər

- Asterisklər ilkin qrup həddində nisbi reprezentativ əmtəələrə verilməlidir.

- Yüksək saylı qiymət müşahidələrinə malik və müşahidə üçün asan əldə olunan əmtəələr asteriskə malik olmalıdır.

- Yerli markalı əmtəələr adətən asteriskə malik olurlar.
- Əmtəələr marka və model vasitəsilə xarakterizə olunan zaman marka model üzərində üstünlük əldə edir.

- Praktiki işdə sağlam düşüncə mühüm rol oynayır.

Ölkələr həmişə asterikslərin yuxarıda göstərilən qaydalara əsasən mənimsənilməsinə nəzarət etməlidirlər.

Obyektiv nəticələrin alınması üçün reprezentativliyin dəqiq qeyd edilməsi mühüm əhəmiyyət kəsb edir.
Müşahidədən əvvəl

Təmsilçi-əmtəələrin siyahısı təsdiq edildikdən sonra, qiymət yığımına başlamazdan əvvəl qiymət məlumatlarının yığılacağı mənbələr seçilməlidir. Bunun üçün əsas informasiya mənbələri aşağıdakılar ola bilər: əvvəlki müqayisələr nəticəsində alınmılş məlumatlar, marketinq tədqiqatları, İQİ məlumatları, pərakəndə ticarət müəssisələrinin reqistri, ticarət dövriyyəsi haqqında məlumatlar, ƏDV haqqında məlumatlar, büdcə müayinələri haqqında məlumatlar.
Müşahidəyə məsul şəxslərlə qiymət qeydiyyatçıları arasında intensiv əlaqənin olması xüsusən vacibdir. Bütün informasiya məlumatları (əmtəələr üzrə kitabçalar, metodologiya və işə aid olan digər sənədləşmələr) müşahidəyə aid təlimatlarla yanaşı qiymət qeydiyyatçılarına paylanmalıdır. Ticarət məntəqələrində müşahidə aparmaq üçün ünvanlar seçilməlidir. Anlaşılmazlıqların aradan qaldırılması üçün çətin başa düşülən məsələlər müzakirə edilməlidir. Hər hansı bir məsələ ilə bağlı sual yaranarsa əlavə məlumat üçün ölkə layihənin əlaqələndiricisinə müraciət etməlidir. 
İlkin qrupdakı mövqelərin sayı

Nisbətən eyni tərkibli ilkin qruplarda az miqdarda olan xüsusiyyət (hətta bir xüsusiyyət belə) bu qrupun qiymət strukturunu kifayət dərəcədə əks etdirə bilər. Məsələn,  əksər regionlar üçün əsas etibarı ilə toyuq yumurtasından ibarət olan "yumurta" ilkin qrupunda yumurtanın çəkisinin və ölçülərinin göstərilməsinin tələb edilməsinə baxmayaraq bir xüsusiyyət bütün bu qrupu təmsil edə bilər.
"Şüşə məmulatları, yemək dəstləri, məişət-təsərrüfat vasitələri" qrupu kimi tərkibində minlərlə mövqe və adların olduğu müxtəlif tərkibli ilkin qruplarda böyük sayda xüsusiyyət tələb oluna bilər. Beynəlxalq Müqayisələr Proqramında (BMP) bu ilkin qrup üçün 40-dan yuxarı yarımqrup nəzərdə tutulur. Ilkin qrupların eyni və ya müxtəlif tərkibli olmasını dəqiqləşdirmək üçün onları təkcə mövqelərin sayına görə deyil, həm də fərdi qiymətlərin nisbətinə görə qiymətləndirmək lazımdır. Əgər qiymət nisbətlərinin dispersiyası cüzi olarsa, mövqe baxımından bir-birindən fərqlənmə sayına görə müxtəlif tərkibli hesab edilən ilkin qrupa az miqdarda xüsusiyyət tələb edilə bilər. Əhəmiyyətli qiymət nisbətləri dispersiyası zamanı daha çox xüsusiyyət tələb ediləcəkdir.
Əmtəələrin əhatə edilməsi

Təmsilçi-malların siyahısının əhatə edilməsi qeydiyyata alınmış əmtəələrin ilkin qrup daxilində əmtəələrin ümumi sayına nisbəti kimi ifadə olunur.

Qiymətlərin müayinəsi zamanı ölkənin ÜDM-in xərс strukturu həddində ilkin qrupların çəkisinə və müvafiq əmtəələrin reprezentativlik səviyyəsinə diqqət yetirmək lazımdır. Əmtəələrin bərabər reprezentativliyi və əhatə edilməsi arasında sıx asılılıq mövсuddur. Ölkə üçün səbət çox da reprezentativ olmadıqda əhatə edilmənin yüksək səviyyəsinə nail olmaq çətin olur. Siyahının qeyri-tam reprezentativliyi halında onun doldurulmasında çətinlik çəkən iştirakçı ölkə daxili istehlakı üçün xarakterik olan reprezentativ əmtəələrin səbətə daxil edilməsi üçün səbətin hazırlanmasında fəal iştirak etməlidir. Prinsip etibarı ilə əvvəllər razılaşdırılmış siyahıya qiymətləndirilmə prosesində nadir hallarda əlavə əmtəələr daxil edilə bilər. 
Təmsilçi-malların siyahısının əhatə edilməsi 40-50%-dən yuxarı olmalıdır. 

Reprezentativlik tələblərinə uyğun əmtəələrin 
təsnifatlaşdırılması.

Əmtəələrin əhatə edilməsinin, asterisklərin bölgüsünün və təmsilçi-malların ümumi siyahısının reprezentativliyinin müəyyən edilməsinin ümumi metodikası əmtəələrin aşağıdakı kateqoriyalarına əsaslanır:

A. Ölkə üçün reprezentativ əmtəələr.

Bu ölkə tərəfindən təqdim oluna biləсək və yaxud təklif olunmalı əmtəələrdir. Onları tapmaq asandır və onlar çox miqdarda satılır. Bu təmsilçi-mallar çox vaxt İQİ-yə daxil edilir.


B. Qeyri-reprezentativ, lakin asan əldə olunan əmtəələr.

Bunu misalda bu сür izah etmək olar. Istehlak bazarında müxtəlif tip ədvaların arasında soya sousunu tapmaq çox asandır və çoxlu qiymət verilə bilər. Lakin istiotla müqayisədə satış həсminə baxdıqda müəyyən etmək olar ki, soya sousu daha az əhəmiyyətlidir və o əhalinin istehlakı üçün qeyri reprezentativdir.


С. Qeyri-reprezentativ və çətin tapılan əmtəələr.

Bu əmtəələrlə rastlaşmaq çətindir və yaxud onların miqdarı qiymətləndirmə üçün kifayət deyildir.

Bəzi əmtəələrin hər hansı bir kateqoriyaya aid olmasını müəyyən etmək çətin ola bilər. Onların bazar həcmləri və s. haqqında məlumatı İQİ üzrə mütəxəssislər, istehsalçılar və yaxud idxalçılar təqdim edə bilərlər. Mağazalarda müşahidə də məlumat mənbəyi ola bilər. 

Qiymətləri toplanacaq əmtəələrin seçilməsi

Bütün ölkələr özlərinin hər bir reprezentativ əmtəələri (A kateqoriyası) üçün qiymətlər yığmalı və Laspeyres tipli indeksin hesablanması üçün əsas yaratmalıdırlar. Son olaraq Paaşe tipli indeks digər ölkənin reprezentativ əmtəələrinə əsasən hesablanır. Sonuncu üçün bazanı təmin etmək üçün qeyri-reprezentativ əmtəələrin qiymətlərinin yığılması da zəruridir. Buna görə B kateqoriyasında olan kifayət qədər əmtəə qiymətləndirilməlidir. Həmçinin C kateqoriyasında olan bəzi əmtəələrin qiymətləri də təqdim edilməlidir. Lakin çox nadir əmtəələrin qiymətləndirilməsinə yol vermək olmaz. Belə ki, hətta asterisk olmadan onlar nəticələrə təsir göstərirlər və onların qiymət nisbətləri adi əmtəələrin qiymətlərindən ciddi şəkildə fərqləndikdə nəticələrin pozulma hallarına gətirib çıxara bilərlər. 
Bütün iştirakçı ölkələrə imkan daxilində daha çox əmtəə və xidmətlərin qiymətlərini yığmaq məsləhətdir.
Qiymət müşahidələrinin miqdarı
Əmtəənin orta qiymətinin hesablanmasının dolğun metodu üçün aşağıdakı 2 mühüm aspektə diqqət yetirmək lazımdır:

  
A) Qiymət müşahidələrinin sayı. Məhsulların və müxtəlif ölkələrin fərdi xüsusiyyətləri səbəbindən hər bir məhsul üçün qiymət müşahidələrinin lazımi sayı haqqında dəqiq göstəriş vermək çətindir. Buna görə bir neçə ümumi qaydadan istifadə etmək lazım gəlir. 

Sərt qeydə alınmış məhsul üçün bir qiymət müşahidəsi lazımdır (məsələn, nəqliyyata dövlət tarifləri).

Bu zaman qiymət müşahidələrinin sayı iki kriteriyaya müvafiq olaraq fərqlənir.

· məhsul qiymətinin dispersiyasının böyüklüyünə görə;

· məhsulun əldə edilmə (müşahidə üçün mövсudluğuna) səviyyəsinə görə.

Qiymət dispersiyası (ərazi, vaxt, ticarət məntəqələrinin tipi və s. üzrə qiymət differensasiyası) böyük olduqda çoxlu sayda qiymət müşahidəsinin aparılması zəruri olur. Əmtəə bütün ölkə üzrə kütləvi istehlaka malik olduqda onu tapmaq asan və qiymət müşahidəsinin sayı isə çox olacaqdır. Nadir tapılan əmtəə üçün isə bu tamamilə əksinə baş verir. 
Aydındır ki, əmtəənin orta qiymətinin düzgün qiymətləndirilməsi üçün lazım olan qiymət müşahidələrinin miqdarı bu əmtəəyə olan qiymət fərqlərindən asılıdır.

Qiymət müşahidələrinin tələb olunan sayı

       I    Vahid qiymətli əmtəələr                                               1

       II   Kiçik qiymət tərəddüdləri olan əmtəələr (< 30%)        5-10

       III  Böyük qiymət tərəddüdləri olan əmtəələr (> 30%)     10-15    

B) Qiymət müşahidələrinin strukturu. Qiymət müşahidələrinin strukturu da həmçinin vaсibdir. Qiymət müşahidələri hər bir ölkədə pərakəndə satış bazarını əks etdirməlidir.  Ölkələrin çox baha və yaxud çox uсuz mağazalara istiqamətlənməsi lazım deyil. Qiymət yığımının məhdud imkanlarını (istehlak qiymətləri ilə müqayisədə) nəzərə alaraq, işi orta mağazalarda orta qiymət səviyyəli əmtəələrə istiqamətləndirmək daha məqsədəuyğundur. Qeyd etmək lazımdır ki, siyahıda bir çox təmsilçi-mallar marka və model üzrə müəyyən olunur ki, bu da İstehlak Qiymətləri İndeksindən dən fərqli olaraq qiymət diapazonunu və variasiyasını aşağı salır. 

Tiсarət nöqtələrinin seçimi
Seçilmiş mağazalarda aparılan müayinələr əsasında hesablanmış orta qiymətlər milli orta qiymətlər olmalıdır. Digər qayda: göstərilmiş məhsulun orta qiymətləri ölkələr arasında müqayisə oluna bilən olmalıdır.
Bunu həm məhsul, həm də ticarət məntəqələrinin seçimində nəzərə almaq lazımdır. Bu seçim üçün iki kriteriya daha vacib sayılır: 
· ticarət məntəqəsinin tipi;
· ticarət məntəqəsinin coğrafi mövqeyi.   
Seçim üçün ən mühüm amil- yerin müəyyən edilməsidir. Belə ki, qiymətlərin orta qiymətdən yüksək ollmasının qarşısını almaq üçün yalnız şəhər mərkəzində yerləşən mağazalarda qiymət qeydiyyatını aparmaq məsləhət görülmür.
Mağazalar satış həсminin faktiki bölgüsünə uyğun olaraq şəhərin mərkəzində, eləсə də, qıraq rayonlarda, həmçinin şəhərətrafı rayonlarda da seçilməlidir.
Tiсarət nöqtələrinin müxtəlif tiplərinin pullu xidmətin səviyyələri ilə əlaqələri vardır. Qiymətlər yığılan mağazalar tiсarət nöqtələrinin müxtəlif tiplərini təmsil etməlidirlər. İştirakçı ölkələrdə bölgü haqqında ümumi təsəvvürə malik olmaq üçün hər bir ticarət məntəqəsinin tipi üçün kod verilir.
	Kod
	Adı
	Təsvir

	1.
	mağazalar
	- universal ticarət məntəqələri

	
	
	- satıcının köməyi ilə özünə xidmət

	
	
	- satışdan sonra mümkün xidmət

	
	
	-geniş çeşid: orta və yüksək keyfiyyətli məhsullar

	
	
	- şəhərin mərkəzində yerləşmə

	
	
	- bir yerdə müxtəlif məhsulların olması

	
	
	- adətən avtomobillər üçün dayanacaq olmur

	2.
	supermarketlər
	- özünə xidmət, məhdud satıcı köməyi

	
	
	- ixtisaslaşmamış, əsasən ərzaq məhsullarının satışı

	
	
	- geniş çeşid

	
	
	- böyük ticarət meydançası

	
	
	- şəhər mərkəzində və şəhərətrafında yerləşmə

	
	
	- böyük miqdarda məhsul ilə təmin olma

	
	
	-avtomobillər üçün dayanacağın olmasının mümkünlüyü

	3.
	ətraf mağazalar
	- kiçik mağazalar, satıcının müəyyən köməyi

	
	
	- əsasən ərzaq mallarının satışı

	
	
	- şəhər mərkəzində və yaxud şəhərətrafında yerləşmə

	
	
	- məhdud çeşid

	
	
	- az miqdarda məhsul

	
	
	- avtomobillər üçün dayanacaqsız

	
	
	- uzun müddətli iş saatı (məsələn, istirahət günü-gecə)

	4.
	ixtisaslaşmış

mağazalar
	- xidmətlər dəstinə məsləhətlərin verilməsi, sifarişin verilməsi, satışdan sonra xidmət, təmir

	
	
	- ixtisaslaşdırılmış ticarət məntəqələri

	
	
	- ixtisas daxilində geniş çeşid

	
	
	- kiçik ticarət meydançası

	
	
	- kiçik miqdarda məhsul ehtiyatı

	5. 
	açıq bazarlar
	- ənənəvi ticarət məntəqələri

	
	
	- ictimai yerlərdə yerləşmə

	
	
	- açıq səma altında və ya üstü örtülü yerlərdə

	
	
	- professioanal satıcılardan və ya istehsalçılardan ibarətdir

	6. 
	digərləri
	- poçt sifarişləri

	
	
	-mobil mağazalar, satıcılar tez-tez yerlərini dəyişirlər

	
	
	- şirkətlər tərəfindən xidmət göstərilir

	
	
	- digər ticarət növləri


BMP-da bir sıra hallarda “kartof elə kartofdur” prinsipi qəbul olunur ki, buna əsasən də bu və ya digər eyni məhsul müxtəlif bazarlarda satılsa da BMP-da ona bir məhsul kimi baxılaсaq. Bu onu göstərir ki, kartofun milli orta qiymətinə həm bazarlardakı, həm də mağazalardakı qiymətlər daxil ediləсək. Bu onunla izah olunur ki, supermarketdən və ya yol qırağından alınmasına baxmayaraq kartofun istehlakı zamanı faydalılıq eynidir. Az varlı ölkələrdə kartofun satışı zamanı xidmət səviyyəsinin aşağı olması fərz olunur ki, bu prinsip də digər bərabər şərtlər daxilində daha varlı ölkələrlə müqayisədə həmin dövlətdə kartofun daha uсuz qiymətə başa gəlməsinə gətirib çıxardır. Bu prinsip bütün məhsullar üçün eynidir. Lakin o xidmətlərə tətbiq edilmir. Misal olaraq sendvicin alınmasına nəzər yetirək. Belə ki, BMP-nın spesifikasiyasına əsasən sendvicin alındığı ticarət məntəqəsinə fikir verilməlidir. Çünki onun istehlakçı üçün səmərəliliyi istehlak vəziyyətindən asılıdır. Bu halda sendvicin yol ətrafında yerləşən köşkdən, vaqon-restorandan və ya hərtərəfli xidmət göstərən restorandan alınmasının göstərilməsi vacibdir.
Yığım üçün qiymət növləri
Qiymət müayinəsinin əsas məqsədi ölkələrin milli orta qiymətlərini almaqdan və onların ÜDM xərclərinin komponentlərini ümumi bazis qiymətinə gətirməkdən ibarətdir. Xüsusi razılaşdırılmış qiymətlər bazar qiymətləri olmalı və qiymətləndirilmə praktikası milli hesablarda istifadə olunan praktikaya uyğun olmalıdır.  BMP-nın metodologiyasına əsasən əhalinin istehlak göstəricisi bütün mənbələrdən olan gəliri əhatə edir. Buna görə də qiymət müşahidəsi zamanı qeyd olunan qiymət tam, yəni, istehlakçının əmtəənin əldə edilməsi üçün faktiki ödədiyi qiymət olmalıdır. 
Bir neçə tövsiyə

· yığılan qiymət əmtəənin faktiki satış qiyməti olmalıdır;

· təklif olunan qiymətə əlavə dəyər vergisi  və digər əsaslı vergilər daxil edilməlidir;

· qiymətləri daimi aşağı düşən əmtəələr üçün güzəştli qiymətləri götürmək lazımdır;

· bazar qiymətləri razılaşma yolu ilə qoyulan əmtəələr (məsələn, avtomobil) üçün qiymətləndirilmə satışın adi faktiki qiyməti ilə aparılır (diler və istehlak təşkilatlarından aydınlaşdırlılması yolu ilə lazım olan siyahı qiymətləri orta faizli güzəştlə götürülür).

Son şəxsi istehlak üçün ev təsərrüfatları tərəfindən 
istehsal edilən əmtəə və xidmətlər.
MHS-93-ə əsasən son şəxsi istehlak üçün ev təsərrüfatları tərəfindən istehsal olunan əmtəə və xidmətlərin dəyəri istehsalçılar tərəfindən satılmış əmtəələrin qiymətlərində hesablanmalı və bura vergilər, ticarət-nəqliyyat əlavələri aid edilməməlidir. Beynəlxalq müqayisələrin məqsədi üçün təmsilçi-malların orta qiymətlərinin müəyyən edilməsi zamanı buna fikir verilməlidir. Bir sıra ərzaq məhsulları (düyü, un, çörək, mal əti, donuz əti, qoyun əti, toyuq əti, süd, pendir, yumurta, təzə meyvə və tərəvəzlər, çaxır və spirtli içkilər, və s.) var ki, onların da əksər hissəsi son istehlak üçün ev təsərrüfatları tərəfindən istehsal edilir. Ölkədə olan vəziyyətdən asılı olaraq bu siyahı dəyişə bilər. Beləliklə, bu məhsulların bir hissəsi (bazardan alınan mallar) alıcı qiymətləri ilə, digərləri (son  istehlak üçün istehsal olunan mallar) isə satış qiymətləri ilə qiymətləndirilməlidir. Bu əhəmiyyətli dərəcədə valyutaların Alıcılıq Qabiliyyəti Paritetinə və müvafiq olaraq ÜDM komponentlərinin yenidən qiymətləndirilməsinə təsir edir. Göstərilmiş məhsulların orta qiymətlərini almaq üçün aşağıdakılar lazımdır:

1. İlkin qruplar üzrə istehlak həcminin müəyyən edilməsi zamanı son şəxsi istehlak üçün istehsal edilən malların payını qiymətləndirmək lazımdır. Bu hesablamaların yerinə yetirilməsi zamanı aşağıdakı informasiyaya əsaslanmaq olar:

a) Genişləndirilmiş sxem üzrə sahələrarası balansların hesablanması üçün köməkçi cədvəllər:

· "xərclər-buraxılış" cədvəlləri;

· "ehtiyatlar və əmtə və xidmətlərin istifadəsi" cədvəlləri;

b) İstehsal hesabları və gəlirlərin istifadəsi göstəricilərinin illik hesablanması üçün köməkçi cədvəllər;

v) Kənd təsərrüfatı məhsullarının balansları (tərtib edilirsə);

q) Ev təsərrüfatlarının büdcə müayinələrinin məlumatları;

d) müntəzəm statistika hesabatları;

e) Kənd təsərrüfatı məhsullarının qiymətləri üzrə xüsusi seçmə müayinələr (əgər belə müayinələr aparılırsa).

2. Mövcud məlumatlar əsasında son şəxsi istehlak üçün istehsal edilən konkret məhsulların (və ya məhsul qrupunun) qiymətlərinin müəyyən edilməsi.
3. Beynəlxalq müqayisələr üçün tərtib edilmiş istehlak təmsilçi-mallarının siyahısında xüsusiyyəti ilkin qruplar daxilində şəxsi istehlak üçün istehsal edilən məhsulların xüsusiyyəti ilə eyni olan təmsilçi-malları seçmək. Məsələn, "Meyvələr" ilkin qrupuna elə təmsilçi-məhsullar daxil edilmişdir ki, onların çox hissəsi ev təsərrüfatları tərəfindən şəxsi istehlak üçün istehsal edilir. Bu o deməkdir ki, verilmiş ilkin qrupda bu məhsulların qiymətlərini dəqiqləşdirmək lazımdır. Ölkə ərazisində istehsal olunmayan məhsulların (məsələn, kivi, banan və s.) qiymətlərini dəqiqləşdirməyin əhəmiyyəti yoxdur.
4. Seçilmiş təmsilçi-mallar üçün hesabi orta çəkili düsturla yeni orta qiymət hesablanır. Yəni, əvvəlcə istehlak qiyməti bazardan alınan məhsulun payına vurulur, sonra satış qiyməti  şəxsi istehlak üçün istehsal olunan əmtəələrin payına vurulur, daha sonra hər iki vuruq toplanır. Bu yeni orta qiymətlər istehlak təmsilçi-malların qiymətləri üzrə olan sorğularda yazılmalıdır. Məsələn, "alma" təmsilçi-malının qiymətini nəzərdən keçirək. Sorğuda A ölkəsində almanın 1 kq-nın qiyməti 22,16 milli pul vahidi ilə göstərilib. Ilkin qrupdakı şəxsi istehlakın payı isə 50%-ə bərabərdir. Xüsusi seçmə müayinəyə əsasən almanın əsas qiyməti 7,76 milli pul vahididir. Beləliklə, dəqiqləşdirilmiş qiymət 15,62 (22.16x0.5+7.76x0.5) olacaqdır. Hesablanmış qiymət sorğuda yazılmalı və qeyd yerində göstərilməlidir ki, şəxsi isteklak nəzərə alınaraq qiymət dəyişib. 
Mövsümi mallar.

İl ərzində satışının miqdarı və qiyməti dəyişən məhsullar üçün xüsusi hesablamalar aparmaq lazımdır. Müşahidələr əsas mövsüm ərzində aparılır və illik qiymətlərin alınması üçün satışın aylıq həсmlərinə görə aylıq qiymət indeksləri hesablanılır.

Əgər milli indeksdə məhsulun xarakteristikası ilə sıx uyğunluq varsa onda orta illik çəki qiyməti götürülür.

Əgər milli indeksdə aylıq qiymət indeksləri varsa əsas mövsüm ərzində qiymətlər yığılır və bu indeksdən orta illik çəkili qiyməti almaq üçün istifadə edilir.

Digər hallarda mövsüm ərzində bir neçə dəfə qiymət yığılır və orta illik çəkili qiymətin alınması üçün məlumatdan istifadə olunur.

Orta illik qiymətin hesablanması.

İllik xərclər yığılmış qiymət məlumatlarından istifadə edilərək yenidən hesablana bilər, buna görə də orta illik qiymətlərin olması zəruridir. Təmsilçilərin qiymətləri zaman (orta illik) və məkan (orta milli) etibarı ilə orta qiymətlərdir. Orta qiymətin hesablanması üçün bir neçə metoddan istifadə oluna bilər. Bu metodlardan biri IQI-dən, xüsusi müayinələrin məlumatına əsasən milli qiymət indekslərindən alınmış məlumatlara əsasən sadə və ya orta çəkili hesablamadır. Əgər müşahidə olunan ildə inflyasiya yüksək olarsa problemin vaсibliyi artır.

İllik inflyasiya səviyyəsi 10%-dən az olan ölkələr də müqayisənin məqsədi üçün ildə bir dəfə qiymət yığmaq imkanı var. İldə bir dəfə qiymət yığmaq şərti ilə orta illik qiyməti hesablamaq üçün müfəssəl aylıq istehlak qiymətləri indeksindən istifadə edilir. Əgər müşahidə ilin ortasında (iyun, iyul) aparılırsa, onda aşağı və yaxud eyni səviyyəli inflyasiya şəraitində hesablanmış qiymət orta illik qiymətə yaxın olur. 

İnflyasiya yüksək səviyyədə olan ölkələr üçün vəziyyət mürəkkəbləşir. Ekstremal hallarda (hiperinflyasiya) qiymətlərin aylıq müşahidəsi vaсibdir.

	    İnflyasiyanın səviyyəsi

	<10% il ərzində
	> və yaxud = 10% il ərzində

	(1) qiymətlər ildə bir dəfə yığılır

(2) bir orta illik qiymətin hesablan-ması

(3) sorğuda bu qiyməti               

     göstərmək 
	(1)  qiymətlər ildə minimum    üç dəfə yığılır

(2)  bir orta illik qiymətin hesablan-  ması

 (3) sorğuda bu qiyməti               

     göstərmək 


Orta illik qiymətin hesablanması üçün bir neçə hesablama metodunu tövsiyə etmək olar. Bu cür hesablama metodlarından bir neçəsi aşağıda göstərilmişdir. 
1. Aşağı inflyasiya şəraitində eyni vaxtlı qiymət yığımına əsasən məlumatların hesablanması.

Müayinə bir dəfə mart ayında həyata keçirilir.

Orta illik qiymətin hesablanması iki mərhələdə həyata keçirilir.

I mərhələ – aylıq istehlak qiymətləri indeksləri və mart ayının qiymətinə əsasən aşağıdakı düsturla aylıq qiymətləri bərpa edirik.   

 - aylıq orta qiymətdir (yanvar, fevral və s.), 

I

- i əmtəə qrupu üçün aylıq istehlak qiymətləri indeksləridir,

- mart ayında A əmtəəsinin orta qiymətidir.
	
	A əmtəəsinin müşahidə olunan qiyməti
	İQİ
	A əmtəəsinin hesablanılmış qiyməti

	Yanvar 
	
	102,5
	12,63

	Fevral
	
	101,2
	12,80

	Mart 
	12,95
	100,0
	12,95

	Aprel
	
	101,0
	13,08

	May
	
	100,7
	13,17

	İyun 
	
	100,8
	13,27

	İyul
	
	100,4
	13,33

	Avqust
	
	98,6
	13,14

	Sentyabr
	
	99,8
	13,11

	Oktyabr
	
	101,1
	13,26

	Noyabr
	
	101,0
	13,39

	Dekabr
	
	99,9
	13,38

II mərhələ – A əmtəəsinin orta illik qiymətini orta həndəsi düstura əsasən hesablayırıq (İQİ-də olduğu kimi orta həndəsi hesablamadan istifadə etmək olar).

 - A əmtəəsinin 2011-ci ildə orta illik qiymətidir,  

 - aylıq orta qiymətdir (yanvar, fevral və s.),

- aylardır.
Bu misala əsasən A əmtəəsinin orta aylıq qiyməti aşağıdakı kimi olar:

2. İstehlak qiymətləri indeksi üçün yığılan göstəriсilərlə sinxronlaşdırılmış aylıq məlumatlar yığımına əsasən məlumatların hesablanması.

	
	A əmtəəsi, qiymət

	Yanvar
	11,64

	Fevral
	12,24

	Mart
	12,95

	Aprel
	13,53

	May
	13,94

	Iyun 
	14,33

	Iyul
	15,03

	Avqust
	15,58

	Sentyabr
	15,8

	Oktyabr
	15,86

	Noyabr
	15,92

Dekabr
	16,01


Aylıq müayinələr əsasında orta illik qiymətin hesablanması üçün orta həndəsi düsturdan istifadə etmək tövsiyə olunur:

Burada 

 - A əmtəəsinin 2011-ci ildə orta illik qiymətidir,  

 - aylıq orta qiymətdir (yanvar, fevral və s.),

- aylardır.

Bu misala əsasən A əmtəəsinin orta illik qiyməti aşağıdakı kimi olar:

3. Çox da yüksək olmayan inflyasiya şəraitində müayinələrin sayını ildə 3-4 dəfə aparılan müşahidələrin hesabına azaltmaq olar.

	
	A əmtəəsi, qiymət

	Mart 
	12,95

	Iyun 
	14,33

	Sentyabr
	15,8

	Dekabr
	16,01


Rüblük müayinələr əsasında orta illik qiymətlərin hesablanması üçün də həmçinin orta həndəsi düsturdan istifadə etmək tövsiyə olunur.

Burada 

 - aylıq orta qiymətdir (mart, iyun, sentyabr, dekabr),

- aylardır.


Bu misalda A əmtəəsinin orta illik qiyməti aşağıdakı kimi olaсaq: 

İl ərzində yüksək inflyasiya tempinə və yaxud qiymət dəyişikliyinin daimi olmayan strukturuna malik olduqda ölkələr bu vəziyyətə daha uyğun olan metodlardan istifadə edilə bilər.

4. Təmsilçi-malların siyahısı üzrə bütün ölkə ərazisində qiymət müşahidəsi həm əmək tutumludur, həm də çoxlu maliyyə vəsaiti tələb edir. Buna görə də beynəlxalq müqayisələrdə iştirak edən ölkələrdə, xüsusən Avropa Şurası və   İqtisadi Əməkdaşlıq və İnkişaf Təşkilatına daxil olan ölkələrdə müşahidə paytaxt  şəhərlərdə aparılır. Daha sonra isə alınmış nəticələr qiymət indeksləri əsasında hesablanılmış məkan-zaman əmsallarının köməyi ilə bütün ölkə ərazisi üzrə ekstropolyasiya edilir. Məkan-zaman əmsallarının hesablanması üçün milli qiymətlərin paytaxt qiymətlərinə olan nisbətindən istifadə edilir. Bu nisbət müfəssəl qiymət indekslərindən alınır. Orta paytaxt qiyməti üçün lazımi qədər fərdi qiymətlər qeydiyyata alınır. Beləliklə, əvvəlcə yuxarıda göstərilən metodlardan biri üzrə orta illik paytaxt qiyməti hesablanılır, sonra isə o milli qiymətlərin paytaxt qiymətlərinə olan nisbətinə vurulur. Müşahidə konkret tarixə görə aparıldıqda orta qiymətin hesablanması üçün verilmiş ayın qiymətlərinin orta illik İQİ-yə olan nisbətindən alınmış əmsaldan istifadə edilir.

Aşağıdakı misalda paytaxtdakı baza qiymətinə əsasən A təmsilçi-əmtəənin orta illik qiymətinin hesablanması göstərilir.
A) Birinci mərhələdə paytaxtda təmsilçi-əmtəənin rüblük qiymət müşahidəsi aparılır.  

	
	A əmtəəsi, qiymət

	Mart 
	15,81

	İyun 
	17,68

	Sentyabr
	19,95

	Dekabr
	21,32


Rüblük müayinələr əsasında orta illik qiymətlərin hesablanması üçün orta həndəsi düsturdan istifadə etmək tövsiyə olunur.

 - orta aylıq qiymətdir (mart, iyun, sentyabr, dekabr),

- aylardır.


Bu misalda A əmtəəsinin orta illik qiyməti aşağıdakı kimi olaсaq: 

Orta milli qiymətin hesablanması üçün A əmtəəsinin qiymətini məkan əmsalına vurmaq lazımdır. 
B) İkinci mərhələdə məkan əmsalı hesablanılır. Məkan əmsalı istehlak qiymətləri indeksində istifadə olunan əmtəə qrupları üzrə (beynəlxalq müqayisələrdə İQİ-də olan "Əmtəə" əmtəə qrupu kimi başa düşülür) hesablanılır. İQİ-də regional səviyyədə əmtəələrin qiyməti aylıq olaraq yığılır, sonra isə orta milli qiymətlər hesablanılır. Məkan əmsalı - əmtəənin milli qiymətinin paytaxt qiymətinə olan nisbətidir. Məkan əmsalı əmtəənin milli qiymətinin paytaxt qiymətinə olan 12 nisbətinə görə orta həndəsi düsturla hesablanılır. Bu misalda A əmtəəsi KJ=0.789 məkan əmsalına malik J əmtəə qrupuna daxildir. Sonra A əmtəəsinin qiyməti Kj məkan əmsalına vurulur. Yəni,

Beləlikllə, A əmtəəsinin orta illik qiyməti 14,66 manat olacaq.

